
Усан замын тээврийн хэрэгсэлд техникийн хяналтын үзлэг, оношлогоо хийх 
давтамж, төлбөрийн жишиг батлах тухай 

 
 
 

  
 Усан замын тээврийн тухай хуулийн 5.1.5 дахь заалтыг үндэслэн Монгол 
Улсын Засгийн газраас ТОГТООХ нь: 
 
 
 1. Усан замын тээврийн хэрэгсэлд ангилал, зориулалтыг нь харгалзан 
техникийн хяналтын үзлэг, оношлогоо хийх давтамж, төлбөрийн жишгийг хавсралт 
ёсоор баталсугай 
 
 2. Шинэ усан замын тээврийн хэрэгслийг эхний 3 жилд техникийн хяналтын 
үзлэгт оруулахгүйгээр зөвхөн тооллогод хамруулж байсугай. 

Засгийн газрын 2019 оны... дугаар сарын... -ны  
өдрийн... дугаар тогтоолын хавсралт 

 
 

Усан замын тээврийн хэрэгсэлд хийх  
техникийн хяналтын үзлэг, оношлогооны хугацаа,   

төлбөрийн жишиг 

Усан замын 
тээврийн 

хэрэгслийн  
ангилал 

Усан замын тээврийн 
хэрэгслийн их биеийн урт, /м/ 

даац  

Тухайн 
жилд үзлэг 
оношлогоо 

хийх 
хугацаа 

/давтамж/ 

Нэг удаагийн 
төлбөрийн 

жишиг 
/төгрөгөөр/ 

  

Усны мотоцикл 2-3м, 1-2 хүний суудалтай  
 

жилд нэг 
удаа 

20,000 

Жижиг 
5м хүртэл урттай,  

завь жолоодогчоос гадна 4 
хүртэл хүний суудалтай 

 
жилд нэг 

удаа 
25,000 

Бага 

5-10м хүртэл урттай, 
12 хүртэл хүний суудалтай 

 
жилд нэг 

удаа 
50,000 

10-20м хүртэл урттай,  
12-оос дээш 25 хүртэл хүний 

суудалтай 

 
жилд нэг 

удаа 
80,000 

Дунд 
20-50м хүртэл урттай, 

25-60 хүртэлх хүний суудалтай   

 
жилд нэг 

удаа 
150,000 

Том 
50м, түүнээс илүү урттай,  

60-аас дээш хүний суудалтай 

 
жилд нэг 

удаа 
200,000 

Чиргүүл онгоц, 
бусад хөвөгч 
төхөөрөмж 
/бярвааз/  

- 

 
жилд нэг 

удаа 
100,000 



 
 
 

ТАНИЛЦУУЛГА 
 

Усан замын тээврийн хэрэгсэлд  
хийх техникийн хяналтын үзлэгийн  

төлбөрийн жишиг тогтоох тухай   
 

Манай Улсын усан замын тээвэр 1950-1989 оны сүүл хүртэл нилээд 
эрчимтэй хөгжиж, 1 чирэгч, 3 чиргүүл онгоцоор ОХУ-аас импортолж буй өргөн 
хэрэглээний бараа, шатах тослох материал бусад ачааг Ханх, Хатгал боомтын 
хооронд Хөвсгөл нуураар тээвэрлэж баруун аймгуудыг хангаж байсан ба Сэлэнгэ 
мөрнөөр гол төлөв мод бэлтгэл, үр тарианы тээвэрлэлт хийгдэж байв. 

 
Энэ үед ЗХУ-ын /хуучин нэрээр/ Дорнод Сибирийн Усан замыг удирдах 

газартай Хөвсгөлийн усан замын газрын байгуулсан хамтран ажиллах гэрээний 
дагуу тус байгууллагын мэргэжилтнүүд Хөвсгөл нуур, Сэлэнгэ мөрөн дэх усан 
замын тээврийн хэрэгсэлд техникийн хяналтын үзлэгийг үнэ төлбөргүй хийж байв.  

 
Улс орон зах зээлийн эдийн засгийн харилцаанд шилжсэн 1990-ээд оноос 

байгаль орчны асуудал, ОХУ-аас импортлох өргөн хэрэглээний барааны ачаа 
эргэлтгүй болсон, мөн өмч хувьчлагдан, хөдлөх бүрэлдэхүүн хуучирсан зэрэг 
шалтгаанаар усан замын тээвэр зогссон бөгөөд энэ үеэс цөөн тооны хувийн завь 
бүхий нутгийн иргэд аялал жуулчлалын зориулалтаар Хөвсгөл нуурт усан замын 
тээврийн үйл ажиллагаа эрхэлж эхэлсэн.  

 
Энэхүү үйл ажиллагааг Засгийн газрын 2002 оны 40 дүгээр тогтоолоор 

баталсан “Усан замын тээврийн хэрэгсэлд хяналт тавьж бүртгэх түр журам”-аар 
зохицуулж байв. Тухайн үед Хөвсгөл нуурт 10 хүрэхгүй усан замын тээврийн 
хэрэгсэл бүртгэгдэж байжээ.  

  
Усан замын тээврийн хэрэгслийн болон тээврийн үйлчилгээний аюулгүй 

байдлыг хангах зорилгоор “Усан замын тээврийн тухай” хуулийг 2003 онд УИХ-аас 
анх баталснаар усан замын тээвэр сэргэж, хувийн хэвшлийнхэн буюу иргэн, аж 
ахуйн нэгжүүд аялал жуулчлал, зарим үед эрдэм шинжилгээ судалгааны 
зориулалтаар бага оворын усан онгоц, завиудыг ашиглан усан замын тээврийн 
үйлчилгээг эрхэлж, Хөвсгөл нуураар амрагч, жуулчид, судлаачдыг тээвэрлэж 
байна.  

 
Усан замын тээврийн тухай 2003 оны хуульд заасны дагуу Зам, тээвэр, 

аялал жуулчлалын болон Байгаль орчны сайд нарын 2006 оны 26/58 дугаар 
хамтарсан тушаалаар баталсан “Усан замын тээврийн хэрэгсэлд техникийн болон 
экологийн хяналтын үзлэг хийх, тоо бүртгэл хөтлөх, улсын дугаар олгох журам”-ыг 
усан замын тээврийн хэрэгслийн техникийн хяналтын үзлэг, оношлогоог хийхэд 
баримталж ирсэн ба уг журмыг Зам, тээврийн болон Байгаль орчин, ногоон 
хөгжлийн сайд нарын хамтарсан 2014 оны 138/А208 дугаар тушаалаар шинэчлэн 
баталж 2018 он хүртэл буюу Усан замын тээврийн тухай хуулийн шинэчилсэн 
найруулга батлагдах хүртэл мөрдсөн.     

 
Эдгээр журамд заасны дагуу байгуулагдсан техникийн комисс /ажлын хэсэг/ 

энэ хугацаанд усан замын тээврийн хэрэгслийн аюулгүй байдлыг хангах 
зорилгоор усан замын тээврийн хэрэгслийн байгаа газарт нь томилолтоор 



 
 
 

ажиллаж их цаг хугацаа, их хэмжээний бензин тос зарцуулан усан замын 
тээврийн хэрэгсэлд техникийн болон экологийн хяналтын үзлэг, оношлогоог 10 
гаруй жил үнэ төлбөргүй хийж, бүртгэн тээврийн хэрэгслийн гэрчилгээ, улсын 
дугаар олгосон байна.  

 
Усан замын тээврийн үйлчилгээг аялал, жуулчлалын зорилгоор эрхэлж буй 

иргэн, аж ахуйн нэгж, байгууллагын үйл ажиллагаа жилээс жилд өргөжин усан 
замын тээврийн хэрэгслийн тоо олширч, түүнд хамрагдах иргэдийн тоо өсөн 
нэмэгдэхийн хэрээр усанд хүний амь нас осолдох эрсдэл сүүлийн жилүүдэд ихэсч 
байгаа нь усан замын тээврийн хэрэгсэлд техникийн хяналтын үзлэг, оношлогоо 
хийх давтамжийг нэмэгдүүлэхийг шаардсан.  

 
Мөн Усан замын тээврийн тухай” 2003 оны хууль нь улс орон төвлөрсөн 

төлөвлөгөөт эдийн засгийн харилцаанаас зах зээлийн эдийн засгийн харилцаанд 
шилжиж байсан тэр цаг үеийн нөлөөгөөр боловсруулагдаж, усан замын тээврийн 
бүх зохицуулалтыг төрийн захиргааны төв байгууллагад төвлөрүүлсэн байсныг 
тухайн орон нутгийн болон харъяа мэргэжлийн байгууллагын бүрэн эрхэд 
хуваарилах, усан замын тээврийн хэрэгсэлд хийх техникийн болон экологийн  
хяналтын үзлэгийг 3 жилд нэг удаа Байгаль орчны асуудал хариуцсан төрийн 
захиргааны байгууллагатай хамтран хийхээр заасан байсныг өөрчлөх, усан замын 
тээврийн хэрэгслийг ангилах, ашиг олох зорилгоор ашиглаж буй усан замын 
тээврийн хэрэгслийг хөдөлгүүрийн хүчин чадал, уртаас нь /10-аас дээш морины 
хүчтэй, 3м-ээс илүү урттай/ хамааруулан улсын бүртгэлд бүртгэх, усан замын 
тээврийн хэрэгслийн жолоочийн хариуцлагын даатгал, зорчигчийн болон 
жолоочийн амь насны даатгал хийлгэх зэрэг зохицуулалтуудыг хуульд шинээр 
тусгах шаардлага хуулийг мөрдөх хугацааны явцад амьдралаас урган гарсан.    

 
Иймээс дээр дурдсан шаардлагыг тусгасан “Усан замын тээврийн тухай 

хууль”-ийн шинэчилсэн найруулгыг 2017 онд УИХ-аас баталсан ба уг хуулиар усан 
замын тээврийн хэрэгслийн техникийн хяналтын үзлэг, оношлогоог зохих 
байгууллагаас эрх авсан усан замын тээврийн асуудал хариуцсан төрийн 
захиргааны төв байгууллага болон харъяа мэргэжлийн байгууллагын улсын 
байцаагчид жил бүр дангаараа хийж байхаар зохицуулсан. 

 
Үүний дагуу ”Усан замын тээврийн хэрэгсэлд техникийн хяналтын үзлэг 

хийх, тоо бүртгэл хөтлөх, улсын дугаар олгох журам”-ыг шинэчлэн боловсруулж, 
Зам, тээврийн хөгжлийн сайдын 2018 оны 119 дүгээр тушаалаар батлуулсан.  

 
Журамд заасны дагуу усан замын тээврийн хэрэгсэл дараах шаардлагуудыг 

хангаж буй эсэхэд хяналт тавьж техникийн хяналтын үзлэг, оношлогоог хийж 
байна. Үүнд: 

 
- хөдөлгүүрийн найдвартай, аюулгүй ажиллагаа;  
- хөдөлгүүрээс ялгарч буй утааны бохирдол байгаль орчинд үзүүлэх сөрөг 

нөлөөллийн зөвшөөрөгдөх хэмжээнд байгаа эсэх; 
- их биеийн даац, хөдөлгүүрийн багтаамж;  
- их биеийн байгууламжийн бүрэн бүтэн байдал; 
- шатахууны савны битүүмжлэл, шатах тослох материал алдагдаж буй эсэх; 
- аврах хэрэгсэл болон гал унтраах хэрэгсэл бүрэн бүтэн, аюулгүй байдлын 

шаардлага хангаж байгаа эсэх;  



 
 
 

- гэрлэн ба дуут дохионы хэвийн ажиллагаа, бүрэн бүтэн байдал;  
- ус шавхагч насосын хэвийн ажиллагаа зэрэг болон бусад тоног төхөөрөмж, 

багаж хэрэгслийн шаардлагатай үзлэг хяналт оношилгоо зэрэг болно.      
  
Усан замын тээврийн хэрэгслийн 2018 онд зохион байгуулсан техникийн 

хяналтын үзлэг, оношлогоонд улсын хэмжээнд нийт 129 усан замын тээврийн 
хэрэгсэл, үүнээс усны мотоцикл-5, жижиг болон бага оврын-119, дунд оврын-5 
тээврийн хэрэгсэл тус тус хамрагдсан ба усан замын тээврийн хэрэгслийн тоо 
сүүлийн 4 жилд тогтмол өссөн байна.   

 
Усан замын тээврийн хэрэгслийн тоо 

/хүснэгтээр/ 

Д/д 
Аймаг, орон 
нутгийн нэр  

2015 он 2016 он 2017 он 2018 он 

1.  Нийслэл  2 2 - 2 

2.  Хөвсгөл 65 78 91 98 

3.  Архангай 1 1 15 12 

4.  Сэлэнгэ - 1 3 3 

5.  Булган  - - 1 4 

6.  Дорнод - 1 1 4 

7.  Хэнтий  - - - - 

8.  Увс  - - - 3 

9.  Ховд  - - - 1 

10.  Баян-Өлгий  - - - 2 

 Нийт 68 83 111 129 

 
Усан замын тээврийн хэрэгслийн техникийн хяналтын үзлэг, оношлогоо, 

тооллогыг жил бүр хийхээр Усан замын тээврийн тухай хуулийн шинэчилсэн 
найруулгад заасан ч энэхүү арга хэмжээг хэрэгжүүлэхэд улсын төсвөөс нэг ч 
төгрөг зарцуулж байгаагүй ба уг зардлыг Сингапур улс дахь “Монголын Хөлөг 
онгоцны бүртгэл” хамтарсан компанийн орлогоос санхүүжүүлсээр ирсэн.  
 

Хөвсгөл, Архангай, Булган, Сэлэнгэ, Увс, Ховд, Баян-Өлгий, Дорнод, Хэнтий 
зэрэг алслагдсан аймгуудад усан замын тээврийн хэрэгслийн техникийн хяналтын 
үзлэг, тооллого зохион байгуулах, хууль тогтоомжийн хэрэгжилтэд хяналт тавих, 
сурталчлах ажлаар мэргэжилтнүүдийг томилон ажиллуулахад томилолтын 
зардлаас гадна авто машины болон хяналтын катерын шатах, тослох материалын 
зардалд багагүй хөрөнгийг зарцуулаад байна. Зөвхөн сүүлийн 2 жилд гарсан 
зардлыг хүснэгтээр үзүүлэв.    

 
Усан замын хэрэгслийн техникийн хяналтын үзлэг, оношлогоо, тооллогыг орон 

нутагт зохион байгуулахад гарсан зардал /2017-2018 он/ 
                                                                                                                     

       /төгрөгөөр/ 

Д/д Он  

Орон нутагт  
томилолтоор 
ажилласан 
хүний тоо 

Томилолтын 
зардал 

Замын 
зардал 

/шатахуун/ 

Хяналтын 
катерын 

шатахууны 
зардал  

1. 2017 он 19 3,821,000 3,437,850 8,316,000 



 
 
 

2. 2018 он 21 4,194,000 3,822,880 10,240,000 

Нийт  8,015,000 7,260,730 18,556,000 

 
Энэхүү хүснэгтээс харахад усан замын тээврийн хэрэгсэлд хийсэн сүүлийн 2 

жилийн техникийн хяналтын үзлэг, оношлогоо, тооллогод давхардсан тоогоор 21 
хүний томилолтын зардалд 8,0 сая, автомашинаар обьект хүрэх, буцах шатахууны 
зардалд 7,3 сая, усан замын тээврийн хяналтын 3 катерын шатахуун, тослох 
материалын зардалд 18,5 сая төгрөг, нийт 33.8 сая төгрөг зарцуулсан тооцоо гарч 
байна.  

 
Цаашид усан замын хэрэгслийн техникийн хяналтын үзлэг, оношлогоо, 

тооллого хийж буй улсын байцаагчдыг орчин үеийн багаж хэрэгсэл, тоног 
төхөөрөмж техникээр хангах ажлыг үе шаттайгаар зохион байгуулахаар төлөвлөөд 
байна.  

  
Гадаад улс орнуудад усан замын тээврийн хэрэгслийн техникийн хяналтын 

үзлэг, оношлогооны үнэ тарифыг тооцдог туршлагыг судлахад тухайн усан замын 
тээврийн хэрэгслийн зориулалт, түүгээр хийгдэж буй ажил, үйлчилгээ /ачаа, 
зорчигч/-ний төрөл, түүнд тавигдах олон улсын шаардлага, их биеийн урт, техник 
хяналтын үзлэг, оношлогооны ажлын тоо хэмжээ, зарцуулах хугацаа зэргээс 
хамааруулан улс орон бүрт харилцан адилгүй тогтоосон байдаг байна.  

  
АНУ болон Их Британид бага оврын усан замын тээврийн хэрэгслийн их 

биеийн уртын 1 фут буюу 30.48 см тутамд 18-20 ам.доллар байх бөгөөд түүнд хийх 
техникийн үзлэг, оношлогооны төрөл, түүнд зарцуулах хугацаанаас шалтгаалж 
дээрх төлбөрөөс гадна нэмэлт төлбөр авдаг байна. Үүний дагуу тооцвол 5м 
хүртэлх урттай усан замын тээврийн нэг хэрэгслийн техникийн үзлэг, оношлогооны 
төлбөр хэт өндөр /31 см нь 43,1 мян. төг, 5 м-ийн завинд 625 мян.төг/ болох тул 
манай улсад энэхүү аргачлалыг хэрэглэх боломжгүй юм.  

 
Түүнчлэн АНУ-ын Йосемити мужийн “Тахое” цэнгэг устай нууранд бусад муж 

улсаас хувийн завь бүхий иргэд аялах тохиолдолд завийг техникийн хяналтын 
үзлэгт зайлшгүй хамруулахаас гадна ариутгал халдваргүйжүүлэлт заавал хийдэг 
зохицуулалттай байна. Тээврийн хэрэгслийн ангиллаас шалтгаалан дунджаар 70 
ам.доллар дээр ариутгал халдваргүйжүүлэлтийн нэмэлт төлбөр 10 ам.доллар 
байна. Энэхүү үзлэг шалгалтаас олсон орлогыг тухайн үзлэг, шалгалтад татан 
оролцуулсан сайн дурын ажилчдыг цалинжуулахад болон цэнгэг устай “Тахое” 
нуурын эко системийг хамгаалахад зарцуулдаг байна.    

 
Иймд Усан замын тээврийн тухай хуулийн 5 дугаар зүйлийн 5.1.5-д “усан 

замын тээврийн хэрэгслийн ангилал, зориулалтыг харгалзан техникийн хяналтын 
үзлэгийн төлбөрийн жишгийг ялгавартай тогтоох” гэж заасныг хэрэгжүүлэх, дээр 
дурдсан төлөвлөсөн ажил арга хэмжээ, зардлыг санхүүжүүлэх зорилгоор усан 
замын тээврийн хэрэгсэлд хийх техникийн хяналтын үзлэг, оношлогооны жишиг 
төлбөр батлах тухай Засгийн газрын тогтоолын төслийг боловсруулав.  

 
Усан замын тээврийн хэрэгслийн техникийн хяналтын үзлэг, оношлогоог тус 

яам болон харъяа мэргэжлийн байгууллага 2006 оноос хойш өнөөг хүртэл 10 гаруй 
жил үнэ төлбөргүй хийж ирсэн бөгөөд энэхүү төлбөрийн жишгийг баталснаар 
улсын төсөвт ямар нэгэн ачаалал үүсэхгүй болно.  



 
 
 

Тухайлбал, улсын хэмжээнд нийт 129 усан замын хэрэгсэл нэг удаа 
аялахдаа нэг зорчигчоос 20,0 мянган төгрөгийн төлбөр авдаг гэж үзвэл 129*20000 
өдөр 5 удаа рейс хийнэ гэж тооцвол нэг өдөрт 12,9 сая төгрөг, 45 хоногт 580,5 сая 
төгрөгийн орлогыг тухайн усан замын тээврийн хэрэгсэл эзэмшигч олж байна.  

 
Жишиг төлбөрийн хүснэгтэд заасан нэг удаагийн төлбөрийн нийт дүн 

625000 төгрөг байгаа бөгөөд үүнийг усан замын тээврийн хэрэгслийн нийт тоо 129-
өөр үржүүлэхэд 80,625 сая төгрөг болж байгаа ба энэхүү орлогыг улсын төсөвт 
оруулж, тодорхой хувийг усан замын тээврийн хяналтын улсын байцаагчдыг орон 
нутагт ажиллуулахад шаардагдах томилолт, техникийн хяналтын үзлэг, оношлогоо 
хийхэд шаардлагатай орчин үеийн үзлэг, оношлогооны багаж хэрэгсэл, техник 
тоног төхөөрөмж, автомашины болон усан замын тээврийн хяналтын 3ш катерын 
шатахууны зардал зэрэгт зарцуулна.      

 
Усан замын тээврийн хэрэгслийн аюулгүй байдлыг хангах техникийн 

хяналтын үзлэг, оношлогоог жил бүр зохион байгуулж энэ ажлын үр нөлөөг 
сайжруулснаар байгаль орчинд ээлтэй усан замын тээвэр хөгжиж, иргэд, жуулчид 
аюулгүй зорчих боломж бүрдэнэ.   

